
Қазіргі кезеңде әлемдік қоғамдастық Қазақстанды нарықтық
экономикасы қалыптасқан мемлекет ретінде танып отыр. Инновациялық
технологияларды қолдана отырып қысқа тарихи кезеңде Қазақстан
экономикада алдыңғы қатарға шықты, елдің әлеуметтік-экономикалық дамуы
анықталды. Қоғамдағы өзгерістер білім жүйесіне де ықпал етті. Білім беру
жүйесінің рөлі мен мәні артып, оған үлкен міндеттер жүктеліп, оның қоғам
сұранысына сай болуы талап етіліп отыр. Қазақстанда жоғары білім берудің
стратегиялық міндеті ұлттық білім беру жүйесінің жетістіктерін сақтай
отырып, оны әлемдік білім беру үдерісінің қазіргі заманғы болашағы бар
бағыттарына сәйкес келтіру болып табылады.

Қазақстан Республикасының 2015 жылға дейінгі білім беруді дамыту
тұжырымдамасында: «Жоғары білімді дамытудың негізгі үрдісі мамандар
даярлау сапасын арттыру, қарқыны ғылыми зерттеу қызметімен
ықпалдастырылған инновациялық білімді дамыту, жоғары оқу орындарының
зерттеулерінің әлеуметтік сала мен экономиканың қажеттіліктерімен тығыз
байланысты болып, білім беру және ақпараттық технологияларды жетілдіру
болып табылады» деп атап көрсетілген. Қазақстанның әлемдік бәсекеге
қабілетті 30 елдің қатарына қосылуға ұмтылуы ғылым мен білімнің өсу,
өркендеу және жас ұрпақтың біліктілік деңгейіне тығыз байланысты екені
белгілі. Қазақстан Республикасын өндірістері басым дамыған мемлекетке
айналдыру үшін болашақ мамандарды жоғарғы дәрежелі біліммен
қамтамасыз етуіміз керек [1].

Кәсіби маман даярлау жүйесінде өзгерістер жасау қажеттігінің себебі
барлық дамыған елдердің экономикасындағы түбегейлі өзгерістерге
байланысты. Жұмыс берушілер тек жоғары кәсіби білімді маманды ғана
емес, жаңаша, түрлі күрделі кәсіби-өндірістік мәселелер туғанда
шығармашылықпен шешім қабылдай алатын және мекеменің жұмысына
бірден кірісіп кетуге практикалық дағдысы бар, стандартты емес түрде
ойлайтын жастарды жұмысқа алуға тырысады. Өндіріспен байланыспаған
білім жүйесінің практикалық жұмысқа дағдысы бар маман дайындай
алмайтынын өмір көрсетіп отыр. Бұл жағдайдан шығудың бірден-бір жолы
ЖОО-ның ғылыммен ықпалдастығы болып табылады. Алайда қазіргі қоғамда
мекемедегі жұмыс маманнан кәсіби білім мен білікке қоса басқа да
құзыреттіліктерді: компьютерде үш деңгейде (өңдеушілік, желілік, кәсіби
бағдарламалар) жұмыс істей білуді, кемінде бір шет тілін білуді, маркетинг



негіздерін, психологиялық әдістемелерді, менеджерлік дағдыларды игеруді
талап етеді. Мұның бәрін ЖОО қабырғасындағы болашақ маманның
ғылыми-зерттеу жұмыстары барысында қамту мүмкін емес. Сондықтан
студентті болашақ кәсібіне жан-жақты дайындау үшін мақсатты түрде
жұмыстар жүргізу керек. Сол себепті дәстүрлі оқыту формалары мен өмірдің
талабы арасындағы алшақтықты, маманның тиімді кәсіби әрекет жасауына
қажетті ғылыми білімнің көлемі ұдайы артуы мен мамандардың нақты
даярлануы арасындағы алшақтықты жоятын және толыққанды білімді
қалыптастыруға, өздік жұмыс пен өзіндік білім алу дағдыларын дамыту
керек [2].

Білім беру сапасы туралы әңгімені математикалық сауаттылық
мәселесінен бастау керек. Мұнда математикалық сауаттылық кең мағынада
түсінілетін ұғым және өзінше жеке зерттеуді қажет етеді. Математикадан
басқа ешқандай оқу пәні табандылық, мақсатқа ұмтылу, тәртіптілік, жаңаны
қабылдау және т.б. тұлғалық қасиеттерді дамыту  сияқты көпқырлы қызмет
атқара бермейді. Дегенмен, математика ең алдымен адамның логикалық
ойлауын дамыту мен жетілдіру мүмкіндігі тұрғысында жоғары бағаланады.
Математикалық білім берудегі біздің негізгі мақсатымыз – бүгінгі қоғамдағы
кәсіби мамандығына қажет белгілі математикалық білім жүйесі бар, оны
қолдана білетін, экономикалық, нарықтық қатынасты түсінетін, жаңаша
ойлау қабілеті бар, саяси ахуалды, мәдениетті жеке тұлғаны қалыптастыру.

Математиканың болашақ экономистер даярлауда алатын орны ерекше.
Экономика мамандықтарына қажетті математика бөлімдері сызықты алгебра
элементтері, атап айтқанда салалардың баланс, толық еңбек шығынын
анықтау есептері, аналитикалық геометрия бөлімінен екінші ретті қисықтар:
шеңбер, гипербола, парабола және эллипс, олардың экономикалық есептерде
қолданылуы, тура және кері тәуелділіктер, мысалы өндіріс күштерімен еңбек
ақысы арасындағы байланыстар, орташа жылдық қор, жылдық пайыздар
қосындысы, екінші ретті қисықтар арқылы өрнектеледі; математикалық
талдау элементтері, әсіресе экономикада кездесетін тәуелділіктер әртүрлі
функциялармен беріледі: бірқатар экономикалық құбылыстардың
периодтылығы, өзгеру заңдылығы тригонометриялық функцияларды
қолдануға мүмкіндік береді. Экономикада өте жиі қолданылатын кейбір
функцияларды келтіріп кетейік.

1. Сұраным, пайдаланым және ұсыным функциялары жеке бұйымдарға
немесе ұсыныстарға сұраным, пайдаланым және ұсыным көлемдерінің әр
түрлі жағдайлардан қалай тәуелділігін көрсетеді. Мысалы, заттың бағасы р
теңге болса, онда белгілі бір шарттар орындалғанда сол затқа сұраным q
оның бағасына тәуелді, яғни  pfq  - сұраным функциясы болады. Кей
жағдайларда бағаны сұранымға тәуелді етіп талдау жүргізуге, яғни  qfp 
функциясын зерттеуге тура келеді.

2. Өндіріс функциясы өндіріс нәтижелерінің оларға жұмсалатын өндіріс
күштерінен, себептерден қалай тәуелділігін көрсетеді.



3.Шығын функциясы (өндіріс функциясының бір түрі) өндіріс
шығындарының өндіріс нәтижелеріне қалай тәуелділігін көрсетеді. Мысалы,
егер x - өндірілетін өнім мөлшері болғанда зат өндіргенде кететін жалпы
шығынды  xK арқылы белгілесек, онда  

x
xK функциясы орта немесе

меншікті шығын функциясы деп аталады да,  ол  x - пен  белгіленеді, яғни

П    
x
xKx 

4. Түсім функциясы (өндіріс функциясының дербес түрі ) өнім көлемінің
оны шығаруға жұмсалатын шикі заттардан, жұмыс күшінен қалай
тәуелділігін береді.

Мысалы, егер q мөлшерде зат сатылса, онда осы сатылатын зат көлемін
әр түрлі заттың бағасына көбейтсек жалпы түсім шығады, яғни
U  qfqqp  функциясы пайда болады. Бұл функцияны жалпы түсім
функциясы деп атайды.

5. Пайдалылық функциялары кең мағынада іс нәтижесінің осы істі
жүргізу деңгейіне қалай тәуелділігін көрсетеді

Туынды ұғымы бойынша функцияның өсу қарқынын, пайыздық өсуін
және кемуін (эластикасы), шектік түсім, толық және орташа шығынның
пайыздық монотонды өсуі, шектік шығын өрнектеледі. Белгілі ұсыныс және
шығын функциялары арқылы максималды пайда табу, тасымалдау
көліктеріне бөлінетін шығындар тиімділігі, т.б.

Еңбек өнімділігі туралы есеп.  tuu  функциясы t уақыт мөлшеріндегі
өндірілген өнімнің саны u -ды көрсететін болсын. 0t мезгіліндегі еңбек
өнімділігін табу керек. 0t уақытынан tt 0 уақытына дейін өндірілген
өнімнің саны  00 tuu  мәнінен  ttuuu  00 мәніне дейін өседі.

Сондықтан осы уақыт ішінде ортақ еңбек өнімділігі
t
uzорт 


 болады.

Демек, 0t уақыт мерзіміндегі еңбек өнімділігін
t
uz

t 



 0

lim формуласымен

анықтаған жөн.
Сонымен, өндірілген өнім мөлшерінен уақыт бойынша туындының

еңбек өнімділігін беретінін көрдік.
Өндіріс шығындарын өндірілетін өнімнің мөлшері x - ке тәуелді

функция ретінде қарастырамыз. Өнімнің өсімі x болса, онда өндіріс
шығынының өсімшесі y , ал өнім бірлігіне жұмсалатын өндіріс шығынының

орта өсімшесі
x
y

 болады. Сонда туынды

x
yy

x 



 0

lim - өндірістің шекті

шығынын береді және қосымша өнімнің бірлігіне жұмсалатын қосымша
шығынды жуықтап сипаттайды.

Шекті шығындар өндіріс күші (шығарылатын өнім көлемі) x - ке тәуелді
және тұрақты емес тек айнымалы өндіріс шығындарымен (шикізат, жанармай
және т.б.) анықталады. Осы сияқты шекті табыс, шекті өнім, шекті



пайдалылық, шекті өнімділік және басқа шекті шамаларды қарастыруға
болады.

Шекті шамалар экономикалық ұғымдардың өзгеру барысын сипаттайды.
Туынды қайсыбір экономикалық объектінің басқа бір объектіге қарағанда
өзгеру жылдамдығын анықтайды [3].

Туындының экономикада қолданылуының кейбір мысалдарын
қарастырайық. Өндіру және тұтыну, сұраныс және ұсыныс теорияларының
негізгі заңдарының бірі былай айтылады: Өндірушіге тиімді тауар көлемі
шектік шығын мен шектік  табыстың теңдігімен анықталады.

Өнім көлемі x -ке тәуелді табыс функциясы -  xD , пайда функциясы -
 xC , ал шығын функциясы -  xS болсын. Сонда      xSxDxC  .

Әрине, пайда  xC максималды мән алатын өнім көлемі 0xx  өндірістің
тиімді деңгейі болады. Сондықтан Ферма теоремасы бойынша  бұл нүктеде
  00  xC ,      xSxDxC  болғандықтан    00 xSxD  .

Сонымен жоғарыда айтылған экономикалық заңдылыққа келдік [4].
Өндіріс теориясының басқа бір маңызды ұғымы - орта шығындары ең аз

болатын тиімді өндіріс деңгейі. Сәйкес экономикалық заң былай айтылады:
орта және шектік шығындардың теңдігімен ең тиімді өндіріс деңгейі
анықталады.

Функция графигінің дөңестік ұғымының да экономикалық мағынасы
бар.

Ең көп таралған экономикалық заңдылықтардың бірі – кемімелі табыс
заңы былай айтылады: Өндіріс өскен сайын әрбір жаңа ресурстан (еңбек
ресурсын, технологиялық ресурс) алынған қосымша өнім бір уақыттан кейін
кеми бастайды. Басқа сөзбен айтқанда, егер x - ресурс өсімшесі, ал y -

шығатын өнім өсімшесі болса, онда
x
y

 шамасы x өскен сайын кемиді.

Сонымен, кемімелі табыс заңы былай айтылады: Қолданылған ресурсқа
тәуелді өнім көлемін беретін  xfy  функциясы графигінің дөңестігі
жоғары бағытталған.

Экономикалық теорияның басқа бір іргелі ұғымы – ол пайдалылық
функциясы  xUU  . Мұндағы x - тауар, ал U - пайдалылық. Бұл шама жеке
тұтынушы үшін өте субьективті, ал жалпы қоғам үшін жеткілікті обьективті
болады. Кемімелі  пайдалылық заңын  былай айтады: Тауар көлемі өскен
сайын бір уақыттан кейін әрбір жаңа тауардан алынатын қосымша
пайдалылық кеми бастайды.

Кемімелі пайдалылық заңы сұраныс және ұсыныс теориясының
математикалық зерттеулерінің негізі болады.

Интегралдар арқылы өндіріс көлемін, өндіріс шығынының орта мәнін,
өнім мөлшерін есептейді.

Экономикалық білім беру жүйесінде оқытылатын «Экономистерге
арналған математика» пәні экономист біліктілігін арттырарлықтай түбегейлі
мақсатты көздеп, болашақ мамандығына зор пайдасын тигізуі қажет.

